
lllerfinnik angerlaassilluni assartuinermut ikiorsernegarsinnaanermut piumasaqaatinik
illuinnaasiunngitsunik aalajangersaalluni pisortanit ikiorsiissutit pillugit malittarisassat atuuttut
allanngortinneqarnissaannik siunnersuummik Naalakkersuisut kingusinnerpaamik UPA2020-mut
sagqummiussaqarnissaannik Inatsisartut aalajangiiffigisassaattut siunnersuut.

(Inatsisartunut ilaasortag Aqgaluk Heilmann, Atassut)
Siunnersuuteqartumut siunnersuummullu saggummiunnegartumut Inuit Ataqatigiit qujapput.

Illerfinnik angallassilluni assartuinermut ikiorsernegartarnissaq inatsisitigut
pisinnaatitaaffioreerpoq piumasaqaataareeraluarlunilu.

Taamaattorli pisortanit ikiorsiissutit eqgarsaatigalugit erseqqgissaasogarnissaa malittarisassallu
atuuttut allanngortinnegarsinnaanerat ersarissaasoqgartuuppallu isumagataaffigisinnaallugu
ogaatigisinnaavarput, innuttaasunullu paasiuminarsakkamik sagqummiussisogartariagarluni.

Inuiaqgatigiinni avinngarusimasumi isorartuumilu najugagariaasegarnerput eqqarsaatigalugu
toqusortavut, ilaqutaat qanigisaasullu eqqarsaatigalugit illerfinnik angerlaassisinnaanerat
inatsisitigut illersugaasumik aaqgissuussilluartariagarpugut.

llagutariit nukissaqgarluartut akissaatitigullu inissisimalluartut illerfiit angerlaannegarnerat
namminneerlutik isumagisinnaasarpaat. Siunissami gaqugumulluunniit ilaqutariit
kiffaanngissuseqarlutik illerfinnik nammineq akilerlugu angerlaassisinnaatitaanissaat
pisinnaatitaaffiusariagarpoq, ilagutariillu namminneq pilersaarusiornermikkut illerfinnik
angerlaassisinnaanissamut aningaasanik katersilluni ileqqaagaqgarsinnaaneq
pikkorinneruffigisariagarluni.

Taamaattorli inoqategarpugut toqusogarsimatillugu illerfinnik angerlaassilluni assartuinermut
akissaatitigut naammattumik pigisaganngitsunik. Inuit isumassortariagavissortunut akissaatitigullu
akunnattumik inissisimasunut isertitakinnerusunullu iliuuseqarnissarput, inatsisitigullu
nalimmaassaanissarput ersarissaanissarpullu allagquttussaanngitsoq isumaqarpugut.

Ilaqutariit akissaatitigut isertitakitsut eqqarsaatigalugit illerfinnik angerlaassinissamut
pisinnaatitaaffeqarnerat inatsisitigut illersorneqarnerat erseqqissarnegartariagartoq
isumagqarpugut. llaqutariit isertitaat aallaavigalugit illerfinnik angerlaassinermi pisortat
ikiorsiissutaat annertussusilerneqartassappata inissaminiippoq. Akissaatitigut inissisimalluartut

nammineersinnaassuseqarnerat atagqineqassaaq, taamaattorli akissaatitigut akunnattumik
inissisimasut isertitakinnerusullu ilaannakortumik tamakkiisumilluunniit
ikiorserneqarsinnaanissaminnut pisinnaatitaaffegartariagarput.

Taamatut oqaaseqarluta siunnersuutip aappassaaneernegannginnerani Ataatsimiititaliamut
susassagartumut ingerlateqginnegarnissaa innersuupparput.



